
Minħabba n-nuqqas ta’ l-ilma l-inbid, 2l-kuntest ta’ l-Iskrittura, kien aktar jitqies bħala 
neċessità milli bħala lussu.  Hu għalhekk li ħafna drabi l-inbid kien jitqies bħala sinjal 

tal-ħajja.
Għalhekk meta Iżakk ibierek lil Ġakobb igħidlu:  “Jagħtik Alla min-nida tas-smewwiet u 

mill-frott ta’ l-art kotra ta’ qamħ u nbid” (Ġen 27, 28).  U l-għarus ta’ l-Għanja ta’ l-Għanjiet 
hekk igħanni lill-għarusa tiegħu:  “Imħabbtek hija oħla mill-inbid…Bil-ferħ infakkru 

mħabbtek wisq aktar mill-
inbid”(Għan 1, 2.4).

Mal-qamħ u maż-żejt, 
l-inbid isir mhux biss sinjal 
tal-ħajja imma wkoll sinjal 
ta’ barka.  Għalhekk 2l-Ktieb 
tad-Dewteronomju, hekk tiġi 
deskritta s-saħta li l-bniedem 
jiġbed fuqu bid-diżubbidjenza 
tiegħu:  “…tħawwel id-dwieli 
u taħdimhom, imma nbid ma 
tixrobx, u ma tiġbor xejn għax 
jikolhom id-dud”(28, 39 u 51).

Għall-kuntrarju, l-inbid 
isir sinjal ta’ barka fejn hemm 
l-ubbidjenza lejn ir-rieda ta’ 
Alla:  “…u l-qamħ u l-inbid u 
ż-żejt ikollhom tweġiba mill-
art” (Hos 2, 23-24).

Fil-profeti l-inbid isir ukoll 
sinjal taż-żminijiet messjaniċi.  
Ġoel hekk iħabbar:  “…u jiġri 
dakinhar il-muntanji jqattru 
inbid ġdid” (4, 18).  Għamos 
jistqarr li “…l-inbid ġdid iqattar 
mill-muntanji” (9, 13) u Iżaija 
jgħid:  “…u jagħmel il-Mulej ta’ 
l-eżerċti għall-popli kollha fuq 
din il-muntanja, mejda b’ikel 
2n, mejda b’inbejjed ħelwa…” 
(25, 6).

L-inbid għalhekk isir sinjal 
qawwi ta’ ferħ u barka.  Salm 4, 
8 igħanni:  “Int nissilt il-hena 
f ’qalbi aktar mill-kotra tal-
qamħ u ta’ l-inbid tagħhom!”.  
Koħelet jistieden il-bniedem 

għall-ferħ meta igħid:  “…u 
ixrob għal qalbek l-inbid 
tiegħek” (9, 7).

F’dal-kuntest huwa aktar 
faċli biex wieħed ji6em kif 
l-inbid il-ġdid, ta’ oriġini 
misterjuża u abbundanti 2t-
tieġ ta’ Kana (Gw 2, 1-12) 
huwa sinjal tal-ferħ, tal-barka, 
u tal-grazzja tal-presenza u 
tar-rivelazzjoni tal-persuna ta’ 
Ġesu’ Kristu.  

“Hu daq l-ilma mibdul 2 
nbid; u billi ma kienx jaf mnejn 
ġie, għalkemm il-qaddejja li 
ħadu mill-ilma kienu jafu, sejjaħ 
lill-għarus u qallu: “Kulħadd 
l-inbid it-tajjeb iservi l-ewwel; 
meta mbagħad ikun ħadhom 
iġibu dak li jkun inqas tajjeb. 
Imma int l-inbid it-tajjeb erfajtu 
sa issa”.

L-inbid isir tabilħaqq sinjal  
tal-preżenza u l-opra ta’ Ġesu’ 
2l-Ġdid Testment, preżenza 
u opra li jidhru lil dawk li 
“jagħmlu kull ma jgħidilhom 
Ġesu’”, frott l-ubbidjenza li ġġib 
il-veru barka.

“Dan li għamel Ġesù f ’Kana 
tal-Galilija kien l-ewwel wieħed 
fost is-sinjali tiegħu. Bih wera 
l-glorja tiegħu u d-dixxipli 
tiegħu emmnu 2h”.  

